Vizyon pou transfome ak kreye konfyans nan lekol leta Vil Nouyok

Chanselye David C. Banks, 2 mas 2022
Entwodiksyon

Bonjou! Mwen remesye tout moun ki vin patisipe aveék mwen jodi a nan Tweed
anpeson ak adistans pou difizyon andirék nou an.

Jis pase de mwa apre mwen te vin Chanselye, mwen panse se yon bon moman pou
pataje avek nou tout plis detay sou vizyon mwen pou lekol leta Vil Nouyok yo ak
sou fason nou pral reyalize vizyon sa a ansanm. Mwen vle fé nou konnen koman
mwen rekonesan tou pou sa nou deja akonpli nan yon ti peryod tan tou kout.

Premyeman, Majistra Adams ak mwen pa ka di ki jan nou fye de elev, fanmi,
pwofese, ak estaf nou yo pou jan yo kanpe devan viris Omicron an. Avek
Depatman Polis Vil la, Gouvéene Kathy Hochul, Prezidan UFT Michael Mulgrew,
Prezidan CSA Mark Cannizzaro, Direkté Egzekitif Konsey Distri 37 Henry
Garrido, Prezidan lokal 237 Greg Floyd, Prezidan 891 Robert Troller, ak anpil 10t
patne, plan Rete an sekirite, Rete ouvri nou an reyisi nan diminye pousantaj ka
COVID soti nan 16% nan kdomansman mwa janvye a pou rive pi ba pase 1% depi
komansman an nan mwa fevriye a.

Li te enpotan anpil pou vil sa a pou nou te kenbe pot nou ouvri, paske retounen
lekol se te yon gwo etap nan direksyon pou nou retounen nan nomal. Lekol leta
nou yo esansyel nan estrikti ak ekonomi Vil Nouyok. Fanmi nou yo depann sou
lekol nou yo pou yo ka fé pwop travay yo pandan yo konnen pitit yo nan yon
anviwonman ki bay sip0 kote y ap pouse yo sou plan akademik ak kote yo atann
pou yo bay bon rannman chak grenn jou.

Epi Rete an sekirite, Rete ouvri te travay! Nan jou 3 janvye a, jou mwen te pran
fonksyon, to prezans nou te 65%. Nan jounen ye a, li te 89%.

Pandan plizyé mwa Ki te parét byen long yo lé pandemi an te fose bilding lekol nou
yo femen, timoun nou yo te soufri. Retire woutin pou ale lekol, rate yon ti mo
ankourajman nan men yon pwofese, pran manje midi avek zanmi — tout bagay
nomal sa yo ke nou te konn pran pou gremesi — pa gen okenn dout ke sa afekte
mantal ak byennét fizik elév nou yo yon fason negatif. Donk, anpil nan jen nou yo,
patikilyéman eléev LGBTQ+ nou yo, te ka ap viv nan kay kote yo pa lib pou yo
eksprime pwop tet yo, petet menm pou yo santi yo an sekirite vréman. EKip nou an
pral travay kole kole avék Depatman Sante ak ljyen Mantal ak nouvo komise Dr
Ashwin Vasan pou aplike estrateji tou nef, global pou sipote byennet mantal ak
emosyonel elév yo.

Epi pandan n ap ede elév nou yo ak estaf nou yo retabli, n ap pouse pi devan pou
retounen nan yon nouvo nomal. Kounye a, elev nou yo ak estaf nou yo retounen,
plis elév ap kapab fe konpetisyon nan PSAL, engji nan salklas ak koulwa nou yo
retounen, pa gen mask nan lakou rekreyasyon -- epi nou espere nan salklas yo tou
nan semeén kap vini an! Ann bay yon aplodisman pou tout moun ki fé sa rive!

Se pou nou kle: Covid byen Iwen pou | ta sél pwoblém lekol nou yo ap rankontre.
Lekol nou yo te pedi plis pase 120,000 elev nan senk ane Ki sot pase yo — yon
tandans ki te komanse avan pandemi an epi ki vin akselere depi pandemi an. Fanmi
nou yo ap fé yo tande vwa yo nan fason sa a, epi nou bezwen pou reyaji yon fason
agresif kounye a menm. Yon pati nan rebati konfyans se pou nou onet konsenan
difikilte n ap rankontre yo:

e Pagen ase nan elev nou yo ki gradye pare pou koléj oswa yon karye;
e Yon gwo kantite nan lekol nou yo kontinye gen pwoblém sekirite;

e Twop nan lekol nou yo pa bay ase rige akademik ak opotinite pou aprantisaj
akselere;

e Epi yon kantite inakseptab nan elev nou yo pa aprann kijan pou li rive nan
Klas twazyem ane; pami |0t bagay

Nou dwe feé fas avek verite difisil ke yon sistem ki depanse $38 milya dola pa ane
Kite an mwayen de tye nan elév Nwa ak Latinx yo echwe nan Matematik ak
Konpozisyon Lang Anglé.

Pou lekol nou yo respekte pwomes orijinal yo pou sévi kom moté Rév ameriken an
pou tout elév nou yo ak fanmi yo, nou pral bezwen fé bagay yo yon fason diferan
nan fason k ap kreye konfyans yon gwo etap alafwa.

Lekol nou yo bezwen konekte elév nou yo ak mond reyeél la ak sa ki enpotan pou
yo. Nou bezwen bay eksperyans akademik ki gen sans, ki an sekirite, ki amizan epi
Ki enteresan. Lekol nou yo bezwen prepare elév nou yo pou yo briye nan ekonomi
nou an le yo soti lekol. Epi mwen vle di tout elev, kelkeswa lang fanmi yo pale
lakay yo ak kelkeswa bezwen espesyal yo oswa 10t sikonstans difisil yo ta ka
genyen.

Chak paran vle bagay ki pi bon an pou pitit li.

Men, sa pa rive pou twop nan elév nou yo, sitou elev ki pa blan ki we lekol kom
chemen ki mennen nan pwosperite ekonomik. Donk, jodi a, Majistra Adams ak

T&I 33875 (Haitian Creole)



mwen angaje nou toutbon pou transfome sistem nou an pou tout ak chak grenn nan
elév nou yo gradye avek yon chemen ki trase pou yon karye ki rantab, sekirite
ekonomik alontem, ak avek zouti pou yo vin yon fos pozitif pou chanjman.

Kijan nou pral reyalize vizyon sa a

Plis pase twa deseni nan konvesasyon avek fanmi, edikaté parey mwen, ak elév, te
fome sa mwen rele kat poto mwen yo pou amelyore ak kreye konfyans avek fanmi
nou yo:

Ann komanse avek poto nimewo 1, ki se re-imajine eksperyans elév la.

Denyeman, mwen te vizite Riker's Island epi mwen te angaje nan konvesasyon
avek jen gason ak jen fanm Ki t ap resevwa fomasyon OSHA epi aprann metye
chapant, epi yo te tré konsantre, epi kléman kontan anpil sou sayo tap fé a. Lé
mwen te poze yo kesyon sou eksperyans yo te gen nan lekol, yo tout te reponn
bagay negatif. Men, yo te byen angaje kounye a, pa paske yo te nan prizon men
paske sa yo t ap fe a te gen sans ak enpotan pou yo. Yo te we yon avni pou tét yo.
Gen yon jen gason ki leve men 1 epi li di: “Sim t ap fé sa 1¢ m te lekol, m t ap ale
lekol chak jou.”

Lé m ap pale sou re-imajine eksperyans lekol pou sa enpotan pou elev nou yo ak fé
yo gen antouzyas pou vini lekol, se sa mwen vle di. Poukisa nou pa bay kalite
eksperyans kote timoun yo pa ka tann pou leve nan maten pou ale lekol?

Yon bagay ki santral nan re-imajinasyon aprantisaj nou an se yon nouvo seri
angajman pou elev ak fanmi n ap rele Inisyativ pou mennen nan karye (Career
Pathways Initiative) nou an. Inisyativ sa a ap kreye aprantisaj ak chemen ki
konekte avek karyé pou tout elév nou yo, pou ede aktive pasyon yo ak sans
objektif yo.

An patenarya avek edikate, sendika, lide gouvenman eta a, lidé kominoté ak biznis,
nou vle asire ke tout elev gradye avek yon plan solid ak yon komansman sou yon
chemen pou klas mwayen lan.

Apati sezon oton sa a, nou pral mete baz pou rive la. Sa gen ladan model pilot ki
tabli nouvo chemen karye — ladan kredi bone pou koléj, kreye enfrastrikti nan tout
sistem lan pou sipote travay sa a — ladan nouvo Sant STEAM ak ogmante salklas ki
konsantre sou karye — ak fome pwofesé ak lidé lekol nou yo pou sipote elév nan
devlope pasyon ak plan yo. Nou pral ede jén yo we tét yo nan bon travay ak karye
yo pat janm tande pale de yo, paske "ou pa ka sa ou pa ka we."

Anplis, Vil Nouyok se kapital finansye mond lan. Kom edikaté, nou bezwen bay
edikasyon finansye pesoneél priyorite, pou elév nou yo gradye avek konesans nan
finans ak kapasite pou pran desizyon finansye solid.

Re-imajine aprantisaj konekte tou avek objektif nou pou gradye eléev ki ekipe pou
yo vin fos pozitif pou chanjman nan kominote nou yo ak nan vil nou an. Kek nan
lekol nou yo deja fe yon kokenn travay pou nouri yon gouvenman elev ki tre aktif
ak lot efo pou angaje elév nan aktivite sivik yon fason ki benefisye lekol ak
kominote ki antoure yo. Pa egzanp, Brooklyn Occupational Training Center, yon
Lekol Distri 75, ap kontinye fe inovasyon nan angaje elév ki gen yon seri bezwen
aprantisaj nan yon bon kalite edikasyon sivik. Pwofesé Matt Gorin te adapte resous
Bidjetizasyon Patisipatif (Participatory Budgeting) pou angaje elév yo grasa
katografi an gwo sek nan kafeterya a, ki pemeét elév vebal ak non vebal pou
reprezante ide yo grafikman epi angaje yo nan diskisyon, deba, epi montre sipo
youn pou lot.

Travay sivik sa a enpotan anpil paske li esansyél nan demokrasi hou an pou nouri
sitwayen angaje. Gen kek nan nou ki ka sonje ti seri ki te konn nan Tonight Show
avek Jay Leno kote li ta mache nan Hollywood Boulevard nan Los Angeles epi
poze moun kesyon ki pi fondamantal sou evenman aktyel oswa ki jan gouvenman
an ap travay. Moun ki gen diplom lekol segonde ta ba li repons ki pi komik, men
an menm tan li pa t komik ditou. Li pa bon pou demokrasi nou an ke anpil
Ameriken pa vote oswa pa konnen anyen sou gouvenman. Lekol leta sipoze produi
jen ki angaje sivikman pou yo kapab patisipe nan demokrasi nou an yon fason
efektif.

Jodi a nou gen yon kantite ofisyél yo eli nan piblik la, epi nou vle chak elév

konprann sa ou fé. Mwen vle pou jen yo gradye nan lekol nou yo avék antouzyas
pou patisipasyon sivik, pre-anrejistre pou vote, epi pare pou premye eleksyon yo.
Li pa ase pou di timoun yo ke yo kapab tounen lide. Nou dwe ba yo opotinite pou
yo pratike pou yo konprann poukisa vote enpotan ak koman sa gen enpak sou lavi

yo.
Mwen kontan déske nou gen nouvo Chief of Student Pathways, Jade Grieve, ki

pral dirije travay sa a. Atann ou pou tande plis nan men ekip nou an nan mwa k ap
vini yo sou fason nou pral fe pwoje sa a yon reyalite.

Pou nou ka lanse tout timoun nou yo sou yon chemen kote yo angaje
pwofondeman nan tan yo rive nan lekol segonde, pa gen anyen ki pi enpotan pase
bay yo sipo depi nan komansman lavi yo pou yo vin bonjan lekte. Nou tout ki

travay nan Tweed san dout rekonéet mesye ki kanpe devan an lé ou rive nan maten,
kelkeswa move tan an, ki kenbe siy sa a. Epi li gen rezon absoliman! Mesye a rele
Bill, epi li te yon pwofese nan Ohio pou plis pase 20 ane.

Mesi, Bill, pou rapel ou fe nou chak jou sou enpotans literacy nan tout 10t bagay
nou fe. Lé nou pale sou ekite ak dispwoposyon nan aprantisaj, twou vid ki genyen
nan kapasite pou elev konn li vin an premye ak nan mitan epi yo konekte avek
difikilte n ap rankontre avek elev nou yo ki gen andikap ak elev k ap aprann nan
plizyé lang. Sa se pi gwo pwobléem ekite nou konfwonte epi nou pral abode li nan
fason ke mwen espere k ap pemet Bill sispann oblije kenbe siy li an.

Apwoch nou an nan anseyman lekti a pa pote rezilta nou bezwen yo. Donk, nou
pral asire nou chak elev nou yo ap resevwa anseyman literacy solid , ki baze sou
fonik depi nan komansman an. Nou pral ranfose tou zouti depistaj inivesel ki
idantifye risk pou disleksi pou adapte repons ki pi efikas nan laj ki pi bone posib.
Sa pral gen ladan adopte apwoch ki pwouve yo efikas nan Windward School, yon
lekol endepandan Vil Nouyok Ki itilize apwoch milti-sansoryél pou korije disleksi
ak lot pwoblem ki gen rapo avek li. Plan nou an pral gen ladan tou sipo pou
pwofese ak fomasyon kapasite pou yo kapab aplike estrateji efikas pou sipote elev
Ki gen disleksi.

Nou pral kreye tou yon Konsey Konsiltatif sou Literacy (Advisory Council on
Literacy), ki pral genyen kek nan pwofese nou yo ki fé plis sikse nou yo pou asire
n ap fé tout sa nou kapab pou tout elév nou yo vin lekté ki kapab. Atrave literacy
ak nan tout matyé nou yo, nou pral gen yon kourikoulom ki konsidere kilti, Ki
enpotan pou tout elev nou yo, kote yo ka we tet yo reflete nan sa k ap di a. Kom
Frederick Douglass te di, "Depi w aprann li, w ap lib pou tout tan."”

Nou pral ranfose tou edikasyon timoun piti, pa selman nan 3-K ak Pre-K, men
komanse nan nesans. Si nou vle elev nou yo vin lekte ki kapab, donk nou dwe bay
timoun piti yo sipo lang ak literacy enpotan depi nan komansman. Aprantisaj pa
komanse nan laj 4 an. An reyalite, twa premye ane yon timoun pa selman pi
enpotan pou kwasans ak devlopman I, men tou premye twa ane yon timoun gen
yon enpak pwofon sou aprantisaj yo alavni ak sou sante ak byennét yo pandan tout
lavi yo. Sa enpotan patikilyéman pou paran k ap travay ki konte sou nou pou gen
bon jan kalite swen ak edikasyon pou pitit yo. Plis detay gen pou vini sou etap n ap
pran yo, men nou rekonet founisé CBO nou yo se yon poto inestimab nan
kominote timoun piti nan Vil Nouyok epi n ap asire ke yo—ak tout salklas lekol
leta pou timoun piti— jwenn sipo ak ranfo totalman nan sévis y ap bay pi piti

timoun nou yo ak fanmi yo. Travay sa a pral fét anba lidéchip Chanselye Adjwen
pou Edikasyon Debitan Doktée Kara Ahmed.

Yon ot eleman enpotan nan eksperyans re-imajine a se aprantisaj vityel. Nan
mwa mas 2020, tout edikate nou yo te vin edikate dijital dijou-o-landmen, kit yo te
pare pou sa Ki t yo pat pare. Leson difisil yo aprann nan de ane ki sot pase yo pa ka
rete déye pandan n ap soti nan pandemi sa a. Aprantisaj vityel la pou rete epi li gen
potansyel pou | ouvri pot salklas nou an pou kite mond lan antre.

Donk, nan semén kap vini yo, nou pral lanse yon Komite Konsiltatif Aprantisaj
Dijital ki gen edikate, administraté, fanmi, ak elév pou eksplore fason nou ka
entegre teknoloji nan eksperyans aprantisaj la yon fason pi efikas. Sa pral gen
ladan fé model pilot kou vityel kote elev yo aprann nan men pwofese ki resevwa
fomasyon ak ki ekipe pou bay pi bon kalite aprantisaj dijital.

Komite konsiltatif la pral eksplore tou kijan nou ka bay pwofesé nou yo fomasyon
ak resous yo bezwen pou enkopore aprantisaj melanje nan pratik chak jou yo. Nou
ap tann pou ranfose travay nou t ap fe avek UFT sou pwoblém enpotan sa yo.

Alavni, nou ta dwe toujou kapab bay aprantisaj adistans bon jan kalite, an tan reyeél
chak fwa nou bezwen. Anplis, nou ta dwe itilize sa nou te aprann de ane ki sot pase
yo pou bay bon opsyon atrave vil la; kek nan elév nou yo prefere aprantisaj vityel;
kek bezwen travay pandan jounen an; gen kek ki dekouraje epi yo ta retounen lekol
si yo ta ka pran kek klas anpéson ak kek sou enténet.Nou pral kreye opsyon sa yo
pou elév ki bezwen yo oswa ki vle yo.

Ak an rapo avek sa - nou bezwen repanse kijan elév nou yo demontre yo metrize
kontni kou yo. Nou bezwen reflechi pi Iwen pase tes estanda pou elév yo gen
fleksibilite pou yo pwogrese atrave materyéel nan yon vites ki adapte ak bezwen yo
epi pou lekol yo gen espas pou yo aplike nouvo ide yo pa itilize nomalman pou
anseyman ak aprantisaj.

Donk, se te poto nimewo en sou re-imajine aprantisaj. Poto 2 konsantre sou
mezire, kenbe, ak restore sa ki mache.

Sa vle di idantifye bonjan pratik atravé sisttm nou an epi pataje yo pou yo vin
model 10t lekol ka eseye imite. Nou gen anpil egzanp fomidab pou kenbe:

University Heights High School nan South Bronx ofri yon pwogram STEM
aprantisaj ki baze sou eksperyans, ki baze sou pwoje. Elév nan lekol la prezante
eksperyans orijinal syans oswa jeni pou gradyasyon epi yo gen yon ekip robotik Ki

pran prim. Lekol la ofri yon varyete kou matematik ak syans avanse, tankou nan
nivo koléj, ak estaj ki gen rapo avek yo.

Bronx International High School sévi imigran ki fek rive nan Bronx ki fek ap
aprann lang Anglé. Pwogram yo fet pou elev yo ka gradye ak setifikasyon CTE
nan domen tankou Jeni Konstriksyon, Konsévasyon Istorik, ak Web Design. Li
devlope tou yon pwogram Agrikilti Iben solid.

Donk, anba lidechip Chanselye Adjwen pou Anseyman ak Opotinite Aprantisaj
Carolyne Quintana, n ap ranfose ide ekselan Showcase Schools and Learning
Partners ke ansyen Chanselye Carmen Farina te lanse. Nou pral bati yon sistem
konesans pataje denye modél pou chak lideé ak edikaté ka jwenn pi bon pratik nan
nenpot domen yon elév bezwen lé yo jis pran telefon yo epi cheche. Y ap jwenn
zouti, videyo, ak gid koman pou yo ka mete pratik sa yo an plas pou tout lekol ka
benefisye.

Efo sa a se selman pou pemét direkte inovaté nou yo nan lekol k ap briye —ladan
lekol charter— pou elaji pratik yo pi Iwen pase pwop bilding yo. An menm tan, li
pral sipote direkte lekol ki gendwa gen difikilte nan ba yo akse nan apwoch ki
pwomet.

Nou vle bati yon Kilti ki ankouraje lekol pou pataje pi bon pratik yo. Nou vle
selebre epi onore pwofese ak lide sa yo pou chak lekol nan Vil Nouyok ka we sa 'y
ap fé. Two souvan, nou kritike lekol ki gen difikilte epi nou konseye yo pou yo vin
pi bon, men nou pa fe ase bon travay pou montre yo kijan pou yo vin pi bon. Pou
two lontan nou te gen yon sistem gayan ak pédan. Lé lekol pedi, timoun pedi,
fanmi pedi, kominote pedi, epi vil nou an pédi. Mwen vle pou tout moun genyen!

Se poutet sa tou anfennkont, ta dwe gen opotinite pou aprantisaj akselere nan chak
lekol. Bonjan kalite pwogram pou timoun douwe bay elév opotinite pou yo
akselere aprantisaj ak briye, se sa chak paran vle pou pitit yo. Donk, nou pral etann
pwogram sa yo nan tout vil la.

Poto 3 a ap bay byennét ak lyen li genyen nan sikse elev priyorite. Sa gen ladan
lekol ki an sekirite, akse nan espas vét, bon jan kalite nitrisyon, ak sipo konple pou
tout timoun pou yon seri bezwen chak elev genyen.

Elév ki santi yo an sante, an sekirite, byen nouri ak ki jwenn ankourajman
entelektyel konsantre ak angaje pi byen nan travay akademik yo. Kreye sans
byenneét sa a pou elev nou yo anlimenm egzijan epi li mande anpil swen ak efo

menm jan an tou bo kote pa nou ke anseyman matye debaz yo. Men kek egzanp
sou sa nou pral fe pou bay byennet priyorite:

N ap travay avek Biwo Majistra a pou ogmante kantite Ajan Sekirite
Lekol yo, ladan yon nouvo klas SSA ki pral gradye nan semen k ap
vini yo. Kom yon ansyen SSA mwen menm, mwen konnen Ki jan
SSA yo ka yon pati entegral nan yon kominote lekol. Menm jan an tou
li enpotan, nou pral angaje mesaje ak konseye kredib an kolaborasyon
avek oganizasyon ki baze nan kominote a pou ede kenbe lekol nou yo
an sekirite. Ogmante fomasyon nan rezolisyon konfli ak jistis
reparasyon se yon pati enpotan nan sa. Men, nou bezwen tou kenbe
timoun nou yo responsab sou sa nou atann nan men yo konsenan
konpotman yo nan lekol. Epi lé w fe aprantisaj enteresan ki fé sans
anlimenm, sa tou amelyore fason elév yo kondui tet yo.

Kolabore ak patne ki baze nan kominote a pou sipote sekirite lekal,
sante mantal, prezans, ak ranfosman. Avek pét ak doulé pandemi an
koze, nou bezwen konsidere bezwen sante mantal elév yo pandan n ap
asire ke yo ale lekol regilyeman epi yo resevwa ranfosman anplis.

Pwolonje aprantisaj pi Iwen pase kat miray salklas la pou nouri lespri
timoun nou yo ak vizit nan mize, pak, ak aktivite anplenne. Yon etid
resan te jwenn ke elev ki te fé sis pwomnad pandan dezan nan sant
Kiltirel montre pi gwo pwogré akademik konpare yo avek yon gwoup
kontwol ki pa t fé vizit sa yo. Nou bezwen pran anpil avantaj sou
anviwonman kiltirel rich ki antoure nou an nan vil remakab nou an. Sa
gen ladan tout tip art: mizik, teyat, dans, penti, eskilti—tout bagay.
Donk, ou pral we plis pwomnad ak plis patenarya avek enstitisyon
Kiltirel. Sa enpotan anpil kounye a pandan n ap soti nan pandemi an -
youn nan fason ki pi efikas pou ede timoun yo refé sou plan
emosyonel ak akademik se atrave art. Pase tan pou penn yon foto
oswa mache nan yon pak se yon eksperyans gerizon timoun nou yo pa
jwenn ase.

Nou pral ogmante kapasite lekol nou yo pou bay bon jan kalite pratik
plen atensyon, ki gen ladan yoga ak meditasyon, ki pwouve dapre
rechech syantifik, ki baze sou prév, ak ki konsidere kilti.

Anba lidéchip Dokte Jawana Johnson, Direktris anchéf Kilti lekol, Klima ak
Byennét, travay sa a pral tounen yon pati enpotan nan apwoch sistém nou an pou
sipote elév ak fanmi yo.

Finalman, poto 4 ap angaje fanmi pou yo vin vre patne nou, ki anlimenm se yon
chemen puisan pou kreye konfyans.

Nou pral asire pou nou an kominikasyon sere avek fanmi nou yo, fé ekspetiz yo
resoti pou pémet nou tout edike ak sipote timoun nou yo yon fason pi efikas.
Rechéch montre ke nan tout fakte ki detémine rezilta pozitif elev, angajman fanmi
an nan tet lis la.

Paran yo konnen pitit yo. Nou konnen lé ekspetiz nou an kom edikaté lekol
rankontre avek enfliyans fanmi, bon bagay rive: timoun yo reyisi pa selman sou
plan akademik, men tou sou plan fizik, emosyonél, ak sosyal. Nou pral angaje avek
fanmi nan kreyasyon régleman ak aplikasyon pwosedi nan tout nivo. Mwen pa vle
kreye regleman kote fanmi yo pa fe pati pwosesis la.

Depatman Fanmi ak Kapasite Kominote nou an pral sipote tou sipéentandan, lidée
lekol, ak lot estaf lekol avek deviopman pwofesyonél pou jwenn fason pou yo
entegre vwa fanmi yon fason pémanan nan kominote lekol patikilye yo. Sa gen
ladan sipo estrikti gouvenans tankou Asosyasyon Paran, PTA, Ekip Lidéchip
Lekol, ak Konsey Vil la pou yo ka bay rekomandasyon sou régleman ki travay pou
lekol nou yo ak sistem lan an jeneral. Sa vle di tou ajiste ak mete ajou sitweb DOE
nou an pou rann li pi bon pou fanmi. Mwen kontan anpil pou we travay sa a
dewoule anba lidechip Chanselye Adjwen pou Angajman Fanmi ak Kominote
ak Afe Eksten Kenita Lloyd.

Pou nou ranfose tout kat poto yo, ak chak aspé nan sa n ap fe, nou bezwen fe
Depatman Edikasyon Vil Nouyok pran plis aksyon ak pi efikas, epi pi reflete vale
n ap travay pou yo chak jou a; divesite, ekite ak enklizyon. Nou pral fe sa atrave
Biwo DEI nou fek fome a, ke Direktris Anchef Diveésite Karine Apollon ap dirije,
ak atrave yon reevalyasyon sou fason ekip biwo santral nou yo fonksyone. Nan
anons nominasyon mwen kom Chanselye, mwen te kreye kek malez nan biwo
santral nou yo lé mwen te di si ou pa t kapab demontre ki jan travay ou fé yon
diferans pou elév nou yo oswa fanmi yo, donk djob la pa ta dwe egziste. Kite m
klarifye: nou pral redganize biwo santral nou yo pou asire ke n ap itilize chak pyes
lajan kontribyab yo yon fason pwodiktif pandan n ap asire ke nou tout, ladan
mwenmenm, ap travay nan sevis lekol yo ak moun ki travay direkteman avek elév
nou yo ak fanmi yo.

Entansyon mwen se pouse resous yo pi pre lekol nou yo. Sa gen ladan asire nou
sipeentandan nou yo se moun ki apwopriye pou gwo travay dirije distri lekol
kominote yo ak lekol segonde yo, epi bay plis resous bay moun apwopriye yo le yo
anplas.

M ap anonse fomelman kounye a ke nou pral elimine pozisyon sipeentandan
egzekitif la paske li ajoute yon nivo biwokrasi san | pa ajoute ase valé pou lekol ak
elév.

Epi nou te mande chak sipéentandan pou yo reaplike pou travay yo pou nou ka
evalye si yo se meye moun lan pou sipote lekol ak lide lekol inovate, ansanm avek
nouvo angajman nou Yo ki gen rapo avek sekirite ekonomik alontem. Nou pral
angaje nan yon pwosesis ki enplike kominote a, ki ankouraje lide lekol ki soti
toupatou nan vil la pou aplike. Anplis, nou pral kreye yon divizyon lekol segonde
reyel ki gen yon sistém sipo Ki pa egziste kounye a.

Epi finalman, yon bagay mwen konnen setenman, se ke pi gwo opotinite nou
genyen pou kreye chanjman dramatik nan lekol nou yo se sipote travay lide bonjan
lekol yo totalman. Kom yon ansyen direkte nan de lekol diferan pandanll ane,
mwen ka konfime se yon reyalite ke pi fo nan bagay inovate direkte lekol yo
akonpli, yo fe yo malgre DOE, pa akoz DOE. Lide inovaté sa yo se yo ki vreman
kenbe kle pou transfomasyon sistem nou an. Donk nou pral bati yon sistem ki bay
bonjan lide yo yon nivo otonomi ki pemeét yo fe inovasyon tout bon vre ak pou yo
pa pedi wout yo avek biwokrasi tradisyonel la.

Premye Chanselye Adjwen nou an Daniel Weisberg ak Chanselye Adjwen
Lidechip Lekol Desmond Blackburn pral travay kole kole avek mwen nan efo sa

yo.
Konklizyon

Sa a se vizyon ak seri objektif pou sevi eléev ak fanmi Nouyok ke Majistra Adams
ak mwen pran angajman pou yo. Men, kite m tré kle, sa a se komansman pwosesis
la, pa fen li. Kounye a, mwenmenm ak ekip mwen pral angaje avek elev, fanmi,
edikate, sendika nou yo, lidé kominote ak lide yo eli yo pou chita pale sou fason
nou pral transfome edikasyon nan vil nou an. Pwosesis sa a se pa yon bagay k ap
fet yon sel fwa epi w fini. Angajman an pral kontinyél, paske tande moun ki
konséne nan kominote a se pa sélman pi bon fason an, men se SEL fason nou pral
gen amelyorasyon k ap kenbe.

10
T&I 33875 (Haitian Creole)



Mwen konnen vizyon sa a Majistra Adams ak mwen pataje a gen anpil odas ak
anbisyon, men si n ap fé ti etap pa etap, sa pa pral transfome fondamantalman
fason fanmi nou yo santi yo konsenan lekol nou yo. Nou deja gen yon komansman
solid gras avék Rete an sekirite, Rete ouvri a, epi nou pral kontinye ranfose pwogre
nou fe byen boné sa a pou renouvle konfyans.

Finalman, menm jan nenpot bon pwofese ta fe, pémet mwen rezime pwen enpotan
YO0 nan sa nou pral travay sou yo ansanm pou fe sa rive:

1. Rasyonalize 0ganizasyon nou an epi konsantre tout moun sou sipote
lekol yo.

N

. Devlope bon jan kalite swen ak edikasyon pou timoun depi nesans
jiska laj senk an.

3. Sevi avek anseyman literacy ki baze sou fonik pou chak elev nou yo
kapab li nan klas twazyem ane.

4. Adopte nouvo metod tés depistaj pou idantifye disleksi ak ot
kondisyon nan yon laj byen boné pou nou ka pote koreksyon yon
fason pi efikas.

5. Kreye nouvo kolaborasyon ki pi pwofon avek patne nan sekte prive ak
sekte ki pa la pou fé pwofi avek objektif prensipal pou asire sekirite
ekonomik alontéem pou chak elév pandan y ap pran angajman pou
chak elév kite lekol segondé avek yon diplom AK yon chemen ki trase
pou jwenn yon bon travay ak karye.

6. Sevi avek teknoloji pou fasilite kapasite lekol nou yo pou pataje meye
pratik ak aprann youn nan men lot.

7. Ranfose inisyativ ki gen sikse pou sipote bezwen sosyal ak emosyonel
elév nou yo ak fanmi yo apre dezan pandemi twomatik sa a.

Tande, nou bezwen fé fanmi nou yo retounen, avéek ijans. An patenarya avek yo,
tout sa mwen te pale sou yo jodi a pral ede bati engredyan esansyel konfyans sa a.

Epi sa gen ladan konfyans youn nan lot. Youn nan moun ki travay isit la te di m Iot
jou li santi yon nouvo sans espwa nan bilding sa a ak pami fanmi li te pale avek yo.
Nou deja komanse chanje kilti nou an nan fason pozitif, epi nou fek komanse!
Donk, an nou travay!

